
CalVCP ਨਾਲ ਸੰਪਰਕ ਕਰੋ

ਵਧੇਰੇ ਜਾਣਕਾਰੀ ਲਈ
800.777.9229‘ਤੇ ਕਾਲ ਕਰੋ
ਜਾਂ calvcp.ca.gov ‘ਤੇ ਜਾਓ

ਪੀੜਤ ਮੁਆਵਜ਼ਾ ਪ੍ਰੋਗਰਾਮ ਕੀ ਹੈ?
1965 ਵਿੱਚ ਸਥਾਪਤ ਹੋਇਆ, ਕੈਲੀਫੋਰਨੀਆ ਵਿਕਟਿਮ ਕੰਪਨਸੇਸ਼ਨ ਪ੍ਰੋਗਰਾਮ (ਕੈਲੀਫੋਰਨੀਆ ਪੀੜਤਾਂ 
ਲਈ ਮੁਆਵਜ਼ਾ ਪ੍ਰੋਗਰਾਮ) (CalVCP) ਰਾਜ ਦਾ ਇੱਕ ਪ੍ਰੋਗਰਾਮ ਹੈ ਜੋ ਉਹਨਾਂ ਯੋਗ ਪੀੜਤਾਂ ਨੂੰ ਜੁਰਮ 
ਨਾਲ ਸਬੰਧਤ ਕਈ ਖਰਚਿਆਂ ਦੀ ਭਰਪਾਈ ਕਰਨ ਲਈ ਸਮਰਪਿਤ ਹੈ ਜਿਨ੍ਹਾਂ ਨੂੰ ਹਿੰਸਕ ਜੁਰਮ ਦੇ ਸਿੱਧੇ 
ਨਤੀਜੇ ਵੱਜੋਂ ਸਰੀਰਕ ਨੁਕਸਾਨ ਹੁੰਦਾ ਹੈ ਜਾਂ ਸਰੀਰਕ ਨੁਕਸਾਨ ਹੋਣ ਦਾ ਖਤਰਾ ਹੁੰਦਾ ਹੈ।

ਮੈਂ ਸਥਾਨਕ ਤੌਰ ‘ਤੇ ਕਿਵੇਂ ਮਦਦ ਲੈ ਸਕਦਾ/ਸਕਦੀ ਹਾਂ?
ਸਮੁੱਚੇ ਰਾਜ ਵਿੱਚ ਵਿਕਟਿਮ ਵਿਟਨਸ ਅਸਿਸਟੈਂਸ ਸੈਂਟਰ (ਪੀੜਤ ਅਤੇ ਗਵਾਹ ਦੀ ਸਹਾਇਤਾ ਲਈ ਬਣਿਆ 
ਕੇਂਦਰ) ਦੇ ਵਕੀਲ ਮੁਆਵਜ਼ੇ ਲਈ ਅਰਜ਼ੀ ਦੇਣ ਅਤੇ ਫੌਜਦਾਰੀ ਨਿਆਂਇਕ ਪ੍ਰਣਾਲੀ ਲਈ ਦਿਸ਼ਾ ਦੇਣ ਲਈ 
ਪੀੜਤਾਂ ਦੀ ਸਹਾਇਤਾ ਕਰਨ ਲਈ ਸਿੱਧਾ CalVCP ਨਾਲ ਕੰਮ ਕਰਦੇ ਹਨ।

ਸਾਡੇ ਲੋਕਲ ਹੈਲਪ ਪੇਜ (ਸਥਾਨਕ ਸਹਾਇਤਾ ਸਫੇ) ‘ਤੇ ਜਾ ਕੇ ਆਪਣੀ ਕਾਉਂਟੀ ਵਿੱਚ ਪੀੜਤ ਲਈ ਵਕੀਲ 
ਨਾਲ ਸੰਪਰਕ ਕਰੋ ਅਤੇ ਪੀੜਤਾਂ ਲਈ ਵਧੀਕ ਸਰੋਤਾਂ ਬਾਰੇ ਪਤਾ ਲਗਾਓ: 
calvcp.ca.gov/localhelp.aspx

ਪੀੜਤ ਮੁਆਵਜ਼ਾ ਪ੍ਰੋਗਰਾਮ ਵਾਸਤੇ ਕੌਣ ਯੋਗ ਹੈ?
CalVCP ਯੋਗ ਜੁਰਮਾਂ ਦੇ ਪੀੜਤਾਂ ਦੀ ਮਦਦ ਕਰ ਸਕਦਾ ਹੈ ਜਿਵਂੇ ਕਿ:

• ਹਮਲਾ 
• ਬਾਲ ਦੁਰਵਿਹਾਰ 
• ਘਰੇਲੂ ਹਿੰਸਾ
• ਸ਼ਰਾਬ ਪੀ ਕੇ ਡ੍ਰਾਇਵਿੰਗ
• ਬਜ਼ੁਰਗਾਂ ਨਾਲ ਦੁਰਵਿਹਾਰ

• ਨਫ਼ਰਤ ਅਧਾਰਤ ਜੁਰਮ 
• ਹੱਤਿਆ
• ਮਨੱੁਖੀ ਤਸਕਰੀ
• ਔਨਲਾਈਨ ਪਰੇਸ਼ਾਨੀ
• ਡਕੈਤੀ

• ਜਿਨਸੀ ਹਮਲਾ
• ਪਿੱਛਾ ਕਰਨਾ
• ਹੱਤਿਆ (ਵਾਹਨ ਸਬੰਧੀ)

CalVCP ਕੈਲੀਫੋਰਨੀਆ ਵਿੱਚ ਹੋਣ ਵਾਲੇ ਜੁਰਮ ਦੇ ਯੋਗ ਪੀੜਤਾਂ ਅਤੇ ਕੈਲੀਫੋਰਨੀਆ ਦੇ ਉਹਨਾਂ ਵਸਨੀਕਾਂ 
ਦੀ ਮਦਦ ਕਰ ਸਕਦਾ ਹੈ ਜੋ ਹੋਰਨਾਂ ਰਾਜਾਂ ਜਾਂ ਦੇਸ਼ਾਂ ਵਿੱਚ ਜਾਣ ਸਮੇਂ ਜੁਰਮ ਦੇ ਪੀੜਤ ਬਣ ਜਾਂਦੇ ਹਨ।

CalVCP ਜੁਰਮ ਰਾਹੀਂ ਪ੍ਰਭਾਵਿਤ ਹੋਰਨਾਂ ਵਧੀਕ ਲੋਕਾਂ ਦੀ ਵੀ ਸਹਾਇਤਾ ਕਰ ਸਕਦਾ ਹੈ, ਜਿਨ੍ਹਾਂ ਵਿੱਚ ਸ਼ਾਮਲ 
ਹਨ:

• ਪਤੀ/ਪਤਨੀ ਜਾਂ ਘਰੇਲੂ ਸਾਥੀ
• ਬੱਚੇ
• ਮਾਪੇ
• ਕਾਨੂੰਨੀ ਸਰਪ੍ਰਸਤ
• ਕੋਈ ਵੀ ਵਿਅਕਤੀ ਜੋ ਮ੍ਰਿਤਕ ਪੀੜਤ ਦੇ  
 ਖਰਚਿਆਂ ਲਈ ਕਾਨੂੰਨੀ ਜਾਂ ਵਿੱਤੀ ਜ਼ਿੰਮੇਵਾਰੀ  
 ਸਵੀਕਾਰ ਕਰਦਾ ਹੈ
• ਬਾਲ ਗਵਾਹ

• ਭਰਾ ਜਾਂ ਭੈਣਾਂ
• ਦਾਦਾ/ਦਾਦੀ/ਨਾਨਾ/ਨਾਨੀ
• ਪੋਤੇ/ਪੋਤੀਆਂ/ਦੋਹਤੇ/ਦੋਹਤੀਆਂ
• ਕੋਈ ਵਿਅਕਤੀ ਜੋ ਘੱਟੋ-ਘੱਟ ਦੋ ਸਾਲਾਂ ਤੋਂ ਜਾਂ  
 ਜੁਰਮ ਹੋਣ ਦੇ ਸਮੇਂ ਉਸੇ ਘਰ ਵਿੱਚ ਰਹਿੰਦਾ ਸੀ  
 ਜਿਸ ਵਿੱਚ ਪੀੜਤ ਰਹਿੰਦਾ ਸੀ।

ਜੇ ਕੋਈ ਬੱਚਾ ਹਿੰਸਕ ਜੁਰਮ ਦੇਖਦਾ ਹੈ ਤਾਂ?
18 ਸਾਲ ਤਂੋ ਘੱਟ ਉਮਰ ਦੇ ਬੱਚੇ ਜਿਨ੍ਹਾਂ ਨੰੂ ਹਿੰਸਕ ਜੁਰਮ ਦੇ ਦੇਖਣ ਦੇ ਨਤੀਜੇ ਵੱਜਂੋ ਭਾਵਨਾਤਮਕ ਸੱਟਾਂ 
ਪਹੰੁਚਦੀਆਂ ਹਨ ਉਹ ਮਾਨਸਿਕ ਸਿਹਤ ਕਾਉਂਸਲਿੰਗ ਬੈਨਿਫਿਟਾਂ ਲਈ ਯੋਗ ਹੋ ਸਕਦੇ ਹਨ, ਭਾਵਂੇ ਉਹਨਾਂ ਦਾ ਜੁਰਮ 
ਦੇ ਪੀੜਤ ਨਾਲ ਕੋਈ ਰਿਸ਼ਤਾ ਨਾ ਹੋਵੇ। ਇਹ ਜ਼ਰੂਰੀ ਹੈ ਕਿ ਨਾਬਾਲਗ ਗਵਾਹ ਜੁਰਮ ਦੇ ਬਹੁਤ ਨੇੜੇ ਹੋਵੇ।

ਮੈਂ ਪੀੜਤ ਮੁਆਵਜ਼ੇ ਲਈ ਯੋਗਤਾ ਕਿਵੇਂ ਪੂਰੀ ਕਰਾਂ?
• ਪੁਲਿਸ, ਸ਼ੈਰਿਫ, ਬਾਲ ਸੁਰੱਖਿਆ ਸੇਵਾਵਾਂ, ਜਾਂ ਕਿਸੇ ਵੀ ਹੋਰ ਕਾਨੂੰਨ ਲਾਗੂ ਕਰਨ ਵਾਲੀ ਏਜੰਸੀ ਨੂੰ ਜੁਰਮ ਦੀ  
 ਰਿਪੋਰਟ ਕਰੋ।
• ਜੁਰਮ ਦੇ ਵਾਪਰਨ ਤੋਂ ਤਿੰਨ ਸਾਲਾਂ ਦੇ ਅੰਦਰ ਅੰਦਰ CalVCP ਲਈ ਦਰਖਾਸਤ ਦਿਓ,(ਉਹਨਾਂ ਦਰਖਾਸਤਾਂ  
 ਲਈ ਜੋ ਕਿ ਜਨਵਰੀ 1, 2013 ਨੂੰ ਜਾਂ ਬਾਅਦ ਵਿਚ ਮਿਲੀਆਂ ਹਨ)
• ਨਾਬਾਲਗ ਪੀੜਤ (18 ਸਾਲਾਂ ਤੋਂ ਘੱਟ) ਆਪਣੇ 21ਵੇਂ ਜਨਮਦਿਨ ਤੱਕ ਦਰਖਾਸਤ ਦੇ ਸਕਦੇ ਹਨ। ਜਿਨਸੀ  
 ਹਮਲਿਆਂ ਦੇ ਸ਼ਿਕਾਰ ਪੀੜਤਾਂ ਲਈ, 28ਵੇਂ ਜਨਮ ਦਿਨ ਤੱਕ ਦਰਖਾਸਤ ਕਦੋਂ ਵੀ ਦਿੱਤੀ ਜਾ ਸਕਦੀ ਹੈ।
• ਤਫਤੀਸ਼ ਦੌਰਾਨ ਅਤੇ ਜੁਰਮ ਦੇ ਮੁਕੱਦਮੇ ਦੌਰਾਨ ਕਾਨੂੰਨ ਲਾਗੂਕਰਨ ਸੰਸਥਾ ਨਾਲ ਮੁਨਾਸਬ ਢੰਗ ਨਾਲ   
 ਸਹਿਯੋਗ ਕਰੋ। 
• ਅਰਜ਼ੀਆਂ ਅਤੇ ਖਰਚਿਆਂ ਦੀ ਸਮੀਖਿਆ ਲਈ ਲੋੜੀਂਦੀ ਜਾਣਕਾਰੀ ਮੁਹੱਈਆ ਕਰਨ ਲਈ CalVCP ਨਾਲ  
 ਸਹਿਯੋਗ ਕਰੋ।
• ਉਹਨਾਂ ਗਤੀਵਿਧੀਆਂ ਵਿਚ ਸ਼ਾਮਿਲ ਨਾ ਹੋਵੇ ਜੋ ਜੁਰਮ ਨੂੰ ਉਤਸ਼ਾਹਿਤ ਕਰਦੀਆਂ ਹਨ

CALVCP ਕਿਹੜੇ ਖਰਚਿਆਂ ਦਾ ਭੁਗਤਾਨ ਕਰਨ ਵਿੱਚ ਮਦਦ 
ਕਰ ਸਕਦਾ ਹੈ?
CalVCP ਜੁਰਮ ਨਾਲ ਸੰਬੰਧਿਤ ਖਰਚਿਆਂ ਦੀ ਅਦਾਇਗੀ ਵਿਚ ਮਦਦ ਕਰ ਸਕਦਾ ਹੈ ਜਿਵੇਂ ਕਿ:

• ਮੈਡੀਕਲ ਅਤੇ ਡੈਂਟਲ ਇਲਾਜ
• ਮਾਨਸਿਕ ਸਿਹਤ ਸੇਵਾਵਾਂ
• ਆਮਦਨੀ ਦਾ ਨੁਕਸਾਨ
• ਦਾਹ ਸੰਸਕਾਰ ਅਤੇ ਦਫ਼ਨਾਉਣ ਦੇ ਖਰਚੇ
• ਜਦੋਂ ਪੀੜਤ ਮਾਰਿਆ ਜਾਂਦਾ ਹੈ ਜਾਂ ਸਥਾਈ ਤੌਰ ‘ਤੇ ਅਪਾਹਜ ਹੋ ਜਾਂਦਾ ਹੈ ਤਾਂ ਨਿਰਭਰ ਵਿਅਕਤੀਆਂ  
 ਲਈ ਸਹਾਇਤਾ ਦਾ ਨੁਕਸਾਨ 
• ਰਿਹਾਇਸ਼ੀ ਸੁਰੱਖਿਆ
• ਜਗ੍ਹਾ ਬਦਲੀ
• ਜੁਰਮ ਦੇ ਸਥਾਨ ਦੀ ਸਫਾਈ
• ਜਿਹੜੇ ਪੀੜਤ ਅਪਾਹਜ ਹੋ ਜਾਂਦੇ ਹਨ ਉਹਨਾਂ ਲਈ ਘਰ ਜਾਂ ਵਾਹਨ ਵਿੱਚ ਸੋਧਾਂ
• ਡਾਕਟਰੀ ਉਪਕਰਣ 

ਹਰੇਕ ਨੁਕਸਾਨ ਲਈ ਕਿੰਨਾ ਭੁਗਤਾਨ ਕੀਤਾ ਜਾ ਸਕਦਾ ਹੈ ਇਸ ਬਾਰੇ ਸੀਮਾਵਾਂ ਹਨ।

CALVCP ਦੁਆਰਾ ਕਿਹੜੇ ਖਰਚਿਆਂ ਦਾ ਭੁਗਤਾਨ ਨਹੀਂ ਕੀਤਾ 
ਜਾ ਸਕਦਾ?
• ਕੋਈ ਵੀ ਨੁਕਸਾਨ ਜੋ ਜੁਰਮ ਨਾਲ ਸਬੰਧਤ ਨਹੀਂ ਹੈ
• ਕੋਈ ਵੀ ਖਰਚੇ ਜਿਨ੍ਹਾਂ ਦਾ ਭੁਗਤਾਨ ਬੀਮੇ ਜਾਂ ਭਰਪਾਈ ਜਾਂ ਕਵਰੇਜ ਦੇ ਕਿਸੇ ਹੋਰ ਸਰੋਤ ਵੱਲੋਂ ਕੀਤਾ  
 ਜਾਂਦਾ ਹੈ
• ਗੁਆਚੀ, ਚੋਰੀ ਹੋਈ, ਨੁਕਸਾਨਗ੍ਰਸਤ ਪ੍ਰਾਪਰਟੀ ਲਈ ਖਰਚੇ
• ਤਕਲੀਫ ਅਤੇ ਦੁਖ ਲਈ ਨੁਕਸਾਨ

CalVCP ਕਿਸੇ ਵਿਅਕਤੀ ਨੂੰ ਹਿੰਸਕ ਅਪਰਾਧ, ਜੇਲ੍ਹ ਵਿੱਚ ਰਹਿਣ ਜਾਂ ਕਾਨੂੰਨ ਅਨੁਸਾਰ ਜਿਨਸੀ ਅਪਰਾਧੀ 
ਵਜੋਂ ਰਜਿਸਟਰ ਹੋਣ ਲਈ ਪੇਰੋਲ, ਪਰੀਖਣ ਅਧੀਨ ਜਾਂ ਬਾਅਦ-ਰਿਹਾਈ ਕਮਿਉਨਿਟੀ ਨਿਗਰਾਨੀ ਹੇਠ ਰਹਿਣ 
ਦੌਰਾਨ ਆਏ ਖਰਚਿਆਂ ਦਾ ਭੁਗਤਾਨ ਨਹੀਂ ਕਰ ਸਕਦਾ ਹੈ।

ਜੇ ਮੈਨੂੰ ਤੁਰੰਤ ਵਿੱਤੀ ਮਦਦ ਦੀ ਲੋੜ ਹੋਵੇ ਤਾਂ?
ਕੁਝ ਖਾਸ ਸਥਿਤੀਆਂ ਵਿੱਚ, CalVCP 30 ਦਿਨਾਂ ਦੇ ਅੰਦਰ ਬਿਨੈਕਾਰ ਨੰੂ ਸੰਕਟਕਾਲੀ ਵਿੱਤੀ ਸਹਾਇਤਾ ਮੁਹੱਈਆ 
ਕਰਵਾ ਸਕਦਾ ਹੈ। ਮਿਸਾਲ ਲਈ, ਜੇ ਤੁਹਾਡੀ ਨਿੱਜੀ ਸੁਰੱਖਿਆ ਨੰੂ ਜੋਖਮ ਹੰੁਦਾ ਹੈ ਅਤੇ ਤੁਹਾਨੰੂ ਕਿਸੇ ਰਹਿਣ ਲਈ 
ਹੋਰ ਥਾਂ ‘ਤੇ ਜਾਣ ਦੀ ਲੋੜ ਹੰੁਦੀ ਹੈ ਤਾਂ ਤੁਸੀਂ ਸੰਕਟਕਾਲੀ ਸਹਾਇਤਾ ਲਈ ਯੋਗਤਾ ਪੂਰੀ ਕਰ ਸਕਦੇ ਹੋ। ਲੋੜੀਂਦੇ 
ਦਸਤਾਵੇਜ਼ ਲਾਜ਼ਮੀ ਤੌਰ ‘ਤੇ ਸਮਂੇ ਸਿਰ ਮੁਹੱਈਆ ਕਰਵਾਉਣੇ ਚਾਹੀਦੇ ਹਨ।

ਕੀ CALVCP ਮੇਰੇ ਨਵੀਂ ਜਗ੍ਹਾ ‘ਤੇ ਜਾਣ ਦੇ ਖਰਚਿਆਂ ਲਈ ਭੁਗਤਾਨ 
ਕਰੇਗਾ?
ਜੇ ਪੀੜਤ ਨੰੂ ਨਿੱਜੀ ਸੁਰੱਖਿਆ ਜਾਂ ਭਾਵਨਾਤਮਕ ਤੰਦਰੁਸਤੀ ਲਈ ਕਿਸੇ ਹੋਰ ਥਾਂ ਜਾਣ ਦੀ ਲੋੜ ਹੰੁਦੀ ਹੈ ਤਾਂ CalVCP 
ਪਿਛਲੇ ਅਤੇ ਆਖਰੀ ਮਹੀਨੇ ਦੇ ਕਿਰਾਏ, ਜਮਾਂ ਰਾਸ਼ੀਆਂ, ਜਾਂ ਅਸਥਾਈ ਰਿਹਾਇਸ਼ ਵਰਗੇ ਥਾਂ-ਬਦਲੀ ਖਰਚਿਆਂ ਲਈ 
ਭੁਗਤਾਨ ਕਰਨ ਵਿੱਚ ਮਦਦ ਕਰ ਸਕਦਾ ਹੈ। 

ਨਵੀਂ ਜਗ੍ਹਾ ‘ਤੇ ਜਾਣ ਦੇ ਫਾਰਮ calvcp.ca.gov ‘ਤੇ ਉਪਲਬਧ ਹਨ। ਪੀੜਤ ਦੇ ਸਥਾਨਕ ਵਕੀਲ ਇਸ 
ਪ੍ਰਕਿਰਿਆ ਵਿੱਚ ਮਦਦ ਕਰ ਸਕਦੇ ਹਨ।

ਜੇ ਡਾਕਟਰੀ ਸਾਜ਼-ਸਮਾਨ ਗੁਆਚ ਜਾਂਦਾ ਹੈ, ਚੋਰੀ ਜਾਂ ਨਸ਼ਟ ਹੋ ਜਾਂਦਾ ਹੈ 
ਤਾਂ ਕੀ ਹੁੰਦਾ ਹੈ?
CalVCP ਵ੍ਹੀਲਚੇਅਰਾਂ, ਵਾਕਰਾਂ, ਅੱਖਾਂ ਦੀਆਂ ਐਨਕਾਂ, ਅਤੇ ਬਣਾਉਟੀ ਦੰਦਾਂ ਵਰਗੀਆਂ ਡਾਕਟਰੀ ਜ਼ਰੂਰਤ 
ਦੀਆਂ ਚੀਜ਼ਾਂ ਲਈ ਭੁਗਤਾਨ ਕਰ ਸਕਦਾ ਹੈ ਜੋ ਜੁਰਮ ਦੌਰਾਨ ਗੁਆਚ ਗਈਆਂ ਹਨ, ਚੋਰੀ ਹੋ ਗਈਆਂ ਹਨ ਜਾਂ 
ਟੁੱਟ ਗਈਆਂ ਹਨ ਜਾਂ ਜਿਹੜੀਆਂ ਚੀਜ਼ਾਂ ਜੁਰਮ ਕਰਕੇ ਜ਼ਰੂਰੀ ਬਣ ਗਈਆਂ ਹਨ।

ਜੇ ਕੋਈ ਬੀਮਾ ਕੰਪਨੀ ਜਾਂ ਕੋਈ ਹੋਰ ਸਰੋਤ ਜੁਰਮ ਸਬੰਧਤ ਖਰਚਿਆਂ ਦਾ 
ਭੁਗਤਾਨ ਕਰਦੇ ਹਨ ਤਾਂ ਕੀ ਹੁੰਦਾ ਹੈ?
CalVCP ਆਖਰੀ ਸਹਾਰੇ ਵੱਜਂੋ ਭੁਗਤਾਨਕਰਤਾ ਹੰੁਦਾ ਹੈ ਅਤੇ ਪੀੜਤਾਂ ਨੰੂ ਜੁਰਮ ਨਾਲ ਸਬੰਧਤ ਖਰਚਿਆਂ  ਦੀ 
ਭਰਪਾਈ ਸਿਰਫ ਉਸ ਵੇਲੇ ਹੀ ਕਰ ਸਕਦਾ ਹੈ ਜੇ ਭਰਪਾਈ ਦੇ ਕੋਈ ਹੋਰ ਸਰੋਤ ਨਹੀਂ ਹਨ। ਜੇ CalVCP ਨੁਕਸਾਨਾਂ 
ਵਾਸਤੇ ਪੀੜਤ ਦੀ ਭਰਪਾਈ ਕਰਦਾ ਹੈ, ਪਰ ਫੰਡ ਦਾ ਕੋਈ ਸਰੋਤ ਉਸੇ ਯੋਗਤਾਪ੍ਰਾਪਤ ਘਟਨਾ ਕਰਕੇ ਪੀੜਤ 
ਲਈ ਉਪਲਬਧ ਹੋ ਜਾਂਦਾ ਹੈ ਤਾਂ CalVCP ਵਾਪਸੀ ਭੁਗਤਾਨ ਦਾ ਹੱਕਦਾਰ ਹੰੁਦਾ ਹੈ।

CalVCP ਇਹ ਨਿਰਧਾਰਤ ਕਰਨ ਲਈ ਬੀਮਾ ਕੰਪਨੀਆਂ ਨਾਲ ਕੰਮ ਕਰਦਾ ਹੈ ਕਿ ਭੁਗਤਾਨ ਲਈ ਕਿੰਨਾ ਬਿਲ 
ਯੋਗਤਾ ਪੂਰੀ ਕਰਦਾ ਹੈ। ਸਿਰਫ ਉਹੀ ਖਰਚੇ ਭੁਗਤਾਨ ਕਰਨ ਲਈ ਵਿਚਾਰੇ ਜਾ ਸਕਦੇ ਹਨ ਜਿਨ੍ਹਾਂ ਦਾ ਭੁਗਤਾਨ 
ਬੀਮਾ ਕੰਪਨੀਆਂ ਜਾਂ ਕੋਈ ਹੋਰ ਸਰੋਤ ਨਹੀਂ ਕਰਦੇ, ਜਿਨ੍ਹਾਂ ਵਿੱਚ ਸਹਿ-ਭੁਗਤਾਨ, ਕਟੌਤੀਯੋਗ ਰਾਸ਼ੀਆਂ, ਜਾਂ 
ਲਾਗਤ ਭੁਗਤਾਨਾਂ ਦਾ ਹਿੱਸਾ ਸ਼ਾਮਲ ਹੋ ਸਕਦਾ ਹੈ।

CALVCP ਮੇਰੇ ਬਿਲਾਂ ਜਾਂ ਖਰਚਿਆਂ ਦਾ ਭੁਗਤਾਨ ਕਿਵੇਂ ਕਰਦਾ ਹੈ?
CalVCP ਆਖਰੀ ਸਹਾਰੇ ਵੱਜੋਂ ਭੁਗਤਾਨਕਰਤਾ ਹੈ ਅਤੇ ਇਸਦੇ ਲਈ ਭਰਪਾਈ ਦੇ ਹੋਰਨਾਂ ਸਰੋਤਾਂ ਦੀ ਪੁਸ਼ਟੀ 
ਕਰਨੀ ਜ਼ਰੂਰੀ ਹੁੰਦੀ ਹੈ।

CalVCP ਇਹ ਪੁਸ਼ਟੀ ਕਰਨ ਲਈ, ਕਿ ਸਾਰੇ ਬਿਲ ਜੁਰਮ ਨਾਲ ਸਬੰਧਤ ਹਨ, ਲਾਗੂ ਹੋਣ ਵਾਲੀਆਂ ਕੀਮਤਾਂ 
ਲਈ ਪ੍ਰਦਾਤਾਵਾਂ ਨਾਲ ਪੱਤਰ-ਵਿਹਾਰ ਕਰੇਗਾ, ਅਤੇ ਜ਼ਿਆਦਾਤਰ ਮਾਮਲਿਆਂ ਵਿੱਚ ਡਾਕਟਰੀ ਅਤੇ ਮਾਨਸਿਕ 
ਸਿਹਤ ਸਬੰਧਤ ਖਰਚਿਆਂ ਲਈ ਪ੍ਰਦਾਤਾ ਨੂੰ ਸਿੱਧਾ ਭੁਗਤਾਨ ਕਰੇਗਾ।

ਜੇ ਪੀੜਤ ਜੁਰਮ ਕਾਰਨ ਲੱਗੀ ਸੱਟ ਕਰਕੇ ਕੰਮ ਨਹੀਂ ਕਰ ਸਕਿਆ ਅਤੇ ਉਹ ਕਮਾਈ ਦੇ ਨੁਕਸਾਨ ਲਈ 
ਅਰਜ਼ੀ ਦੇ ਰਿਹਾ ਹੈ, ਤਾਂ CalVCP ਨੂੰ ਰੁਜ਼ਗਾਰਦਾਤਾ ਤੋਂ ਸੂਚਨਾ ਅਤੇ ਸਿਹਤ-ਸੰਭਾਲ ਪ੍ਰਦਾਤਾ ਤੋਂ 
ਅਪਾਹਜਤਾ ਬਾਰੇ ਬਿਆਨ ਦੀ ਲੋੜ ਹੋਵੇਗੀ। ਜੇ ਪੀੜਤ ਸਵੈ-ਰੁਜ਼ਗਾਰ ਵਿੱਚ ਹੈ, ਤਾਂ CALVCP ਨੂੰ ਦੋ ਸਾਲਾਂ 
ਦੀਆਂ ਟੈਕਸ ਰਿਟਰਨਾਂ ਦੀ ਲੋੜ ਹੁੰਦੀ ਹੈ।

ਜੇ ਪੀੜਤ ਨੇ CALVCP ਕੋਲ ਅਰਜ਼ੀ ਦੇਣ ਤੋਂ ਪਹਿਲਾਂ ਹੀ ਖਰਚਿਆਂ ਦਾ ਭੁਗਤਾਨ ਕਰ ਦਿੱਤਾ ਹੈ, ਤਾਂ 
ਉਹਨਾਂ ਦੀ ਭਰਪਾਈ ਸਿੱਧੇ ਤੌਰ ‘ਤੇ ਕੀਤੀ ਜਾਵੇਗੀ।

ਜੇ CALVCP ਨੇ ਪ੍ਰਦਾਤਾ ਨੂੰ ਭੁਗਤਾਨ ਕੀਤਾ ਸੀ ਅਤੇ ਪ੍ਰਦਾਤਾ ਨੇ ਚੈੱਕ ਕੈਸ਼ ਕਰਵਾ ਲਿਆ ਸੀ ਤਾਂ 
ਫੇਰ ਪ੍ਰਦਾਤਾ ਪੀੜਤ ਨੂੰ ਉਸ ਬਿਲ ਲਈ ਹੋਰ ਭੁਗਤਾਨ ਕਰਨ ਲਈ ਨਹੀਂ ਕਹਿ ਸਕਦਾ। ਜੇ ਪੀੜਤ 
ਨੂੰ ਬਿਲ ਲਈ ਕਿਸੇ ਪੈਸੇ ਦਾ ਭੁਗਤਾਨ ਕਰਨ ਲਈ ਕਿਹਾ ਜਾਂਦਾ ਹੈ ਜਿਸ ਨੂੰ ਪ੍ਰੋਗਰਾਮ ਵੱਲੋਂ ਪਹਿਲਾਂ 
ਹੀ ਅਦਾ ਕੀਤਾ ਗਿਆ ਸੀ, ਤਾਂ ਪੀੜਤ ਦੇ ਵਕੀਲ ਨੂੰ ਜਾਣੂ ਕਰਵਾਉਣਾ ਚਾਹੀਦਾ ਹੈ, ਜਾਂ ਪੀੜਤ ਨੂੰ 
800.777.9229 ‘ਤੇ CalVCP ਨੂੰ ਕਾਲ ਕਰਨੀ ਚਾਹੀਦੀ ਹੈ।

ਮੈਂ ਪੀੜਤ ਦੇ ਮੁਆਵਜ਼ੇ ਲਈ ਕਿਵੇਂ ਅਰਜ਼ੀ ਦੇਵਾਂ?
• ਇਸ ਵੈਬਸਾਈਟ ‘ਤੇ ਆਪਣੇ ਸਥਾਨਕ ਵਿਕਟਿਮ ਵਿਟਨੈਸ ਅਸਿਸਟੈਂਸ ਸੈਂਟਰ ਨਾਲ ਸੰਪਰਕ ਕਰੋ:  
 calvcp.ca.gov/localhelp.aspx. ਪੀੜਤ ਦਾ ਵਕੀਲ ਪੀੜਤਾਂ ਦੀ ਅਰਜ਼ੀ ਭਰਨ ਅਤੇ ਇਸ  
 ਨੂੰ ਜਮਾਂ ਕਰਵਾਉਣ ਵਿੱਚ ਮਦਦ ਕਰ ਸਕਦਾ ਹੈ, ਅਤੇ ਉਹ ਫੌਜਦਾਰੀ ਨਿਆਂਇਕ ਪ੍ਰਣਾਲੀ ਨੂੰ ਹੋਰ  
 ਸਮਝਣ ਵਿੱਚ ਪੀੜਤਾਂ ਦੀ ਮਦਦ ਕਰ ਸਕਦਾ ਹੈ।
• CalVCP ਨੂੰ 800.777.9229 ਤੇ ਕਾਲ ਕਰੋ
• calvcp.ca.gov ਤੋਂ ਅਰਜ਼ੀ ਡਾਊਨਲੋਡ ਕਰੋ
• CalVCP ਨੂੰ info@vcgcb.ca.gov ਤੇ ਈਮੇਲ ਕਰੋ



ਆਪਣੀ ਅਰਜ਼ੀ ਨਾਲ ਮੈਨੂੰ ਹੋਰ ਕੀ ਕੁਝ ਜਮਾਂ ਕਰਵਾਉਣ ਦੀ ਲੋੜ 
ਹੁੰਦੀ ਹੈ?
ਜਦੋਂ ਉਪਲਬਧ ਹੋਵੇ, ਇਸਦੀ ਇੱਕ ਕਾਪੀ:

• ਮੈਡੀਕਲ ਬੀਮਾ ਕਾਰਡ 
• ਜੇ ਲਾਗੂ ਹੰੁਦਾ ਹੋਵੇ, ਤਾਂ ਜੁਰਮ ਕਾਰਨ ਲੱਗੀਆਂ ਸੱਟਾਂ ਨੰੂ ਦਰਜ ਕਰਨ ਵਾਲੇ ਡਾਕਟਰੀ ਰਿਕਾਰਡ
• ਜੁਰਮ ਨਾਲ ਸਿੱਧੇ ਤੌਰ ‘ਤੇ ਸਬੰਧਤ ਡਾਕਟਰੀ, ਡਂੈਟਲ ਜਾਂ ਮਾਨਸਿਕ ਸਿਹਤ ਦੇ ਬਿਲ
• ਕੋਈ ਵੀ ਰਸੀਦਾਂ ਜੋ ਜੁਰਮ ਸਬੰਧਤ ਬਿਲਾਂ ਜਾਂ ਖਰਚਿਆਂ ਦੇ ਭੁਗਤਾਨ ਦੀ ਪੁਸ਼ਟੀ ਕਰਦੀਆਂ ਹਨ
• ਜੇ ਉਪਲਬਧ ਹੋਵੇ ਤਾਂ ਜੁਰਮ ਦੀ ਮੁਕੰਮਲ ਰਿਪੋਰਟ

ਬਿਲ ਅਤੇ ਪੁੱਛ-ਗਿਛ ਅੱਗੇ ਦਿੱਤੇ ਪਤੇ ‘ਤੇ ਜਮਾਂ ਕਰੋ:
CalVCP
P.O. Box 3036
Sacramento, CA 95812-3036

ਕੀ ਮੈਂ ਅਦਾਲਤੀ ਹੁਕਮ ਵਾਲੀ ਖਮਿਆਜ਼ਾ-ਪੂਰਤੀ ਅਤੇ CALVCP ਦੀ 
ਸਹਾਇਤਾ ਪ੍ਰਾਪਤ ਕਰ ਸਕਦਾ/ਸਕਦੀ ਹਾਂ?
ਹਾਂ। ਜੱਜ ਉਹਨਾਂ ਸਾਰੇ ਪੀੜਤਾਂ ਦੀ ਤਰਫੋਂ ਅਪਰਾਧੀਆਂ ਤੋਂ ਖਮਿਆਜ਼ਾ-ਪੂਰਤੀ ਲੈਣ ਲਈ ਹੁਕਮ ਦੇ ਸਕਦੇ 
ਹਨ ਜਿਨ੍ਹਾਂ ਨੂੰ ਜੁਰਮ ਦੇ ਨਤੀਜੇ ਵੱਜੋਂ ਵਿੱਤੀ ਨੁਕਸਾਨ ਹੁੰਦਾ ਹੈ। ਪੀੜਤ ਜੁਰਮ ਸਬੰਧਤ ਖਰਚਿਆਂ ਨੂੰ 
ਜਮਾਂ ਕਰਵਾਉਣ ਲਈ ਆਪਣੇ ਪੀੜਤਾਂ ਦੇ ਵਕੀਲ, ਡਿਪਟੀ ਡਿਸਟ੍ਰਿਕਟ ਅਟਾਰਨੀ, ਅਤੇ/ਜਾਂ ਕਾਉਂਟੀ 
ਪ੍ਰੋਬੇਸ਼ਨ ਆਫਿਸ ਨਾਲ ਕੰਮ ਕਰਨ ਦੇ ਇੱਛੁਕ ਹੋ ਸਕਦੇ ਹਨ ਤਾਂ ਜੋ ਜੱਜ ਖਮਿਆਜ਼ਾ-ਪੂਰਤੀ ਲਈ ਹੁਕਮ 
ਦੇ ਸਕੇ।

ਦੋ ਕਿਸਮਾਂ ਦੀਆਂ ਖਮਿਆਜ਼ਾ-ਪੂਰਤੀਆਂ ਹੁੰਦੀਆਂ ਹਨ: ਹੁਕਮ ਅਤੇ ਜੁਰਮਾਨੇ। ਜੁਰਮਾਨਾ ਇੱਕ ਅਜਿਹੀ 
ਰਾਸ਼ੀ ਹੈ ਜੋ ਕੀਤੇ ਗਏ ਜੁਰਮ ਦੀ ਕਿਸਮ ਰਾਹੀਂ ਨਿਰਧਾਰਤ ਹੁੰਦੀ ਹੈ, ਜੋ ਅਪਰਾਧੀ ਨੇ ਸਮਾਜ ਪ੍ਰਤੀ 
ਆਪਣੇ ਰਿਣ ਦੇ ਰੂਪ ਵਿੱਚ ਚੁਕਤਾ ਕਰਨੀ ਹੁੰਦੀ ਹੈ। ਹੱਤਿਆ, ਡਰੱਗ ਦੇ ਦੋਸ਼, ਜਿਨਸੀ ਹਮਲਾ ਅਤੇ 
ਅਗਵਾ ਕਰਨ ਵਰਗੇ ਜੁਰਮ ਵੱਡੇ ਖਮਿਆਜ਼ਾ-ਪੂਰਤੀ ਜੁਰਮਾਨਿਆਂ ਦੇ ਘੇਰੇ ਵਿੱਚ ਆਉਂਦੇ ਹਨ ਜੋ $200 
ਤੋਂ ਲੈ ਕੇ $10,000 ਤੱਕ ਹੁੰਦੇ ਹਨ। ਪੀੜਤ ਨੂੰ ਮੁਆਵਜ਼ਾ ਮੁਹੱਈਆ ਕਰਨ ਲਈ ਜੁਰਮਾਨੇ ਸਿੱਧੇ ਰਾਜ ਦੇ 
ਰੈਸਟੀਚਿਊਸ਼ਨ ਫੰਡ ਵਿੱਚ ਜਮਾਂ ਹੁੰਦੇ ਹਨ।

ਆਰਡਰ ਇੱਕ ਅਜਿਹੀ ਰਾਸ਼ੀ ਹੁੰਦੀ ਹੈ ਜੋ ਜੱਜ ਵੱਲੋਂ ਪੀੜਤ ਅਤੇ ਪੈਰਵੀਕਰਤਾ ਦੀ ਮਦਦ ਨਾਲ 
ਨਿਰਧਾਰਤ ਕੀਤੀ ਜਾਂਦੀ ਹੈ, ਜਿਸ ਦਾ ਭੁਗਤਾਨ ਜੁਰਮ ਦੇ ਅਸਲ ਖਰਚਿਆਂ ਲਈ ਸਿੱਧੇ ਤੌਰ ‘ਤੇ ਪੀੜਤ 
ਜਾਂ ਪਰਿਵਾਰ ਨੂੰ ਕੀਤਾ ਜਾਂਦਾ ਹੈ। ਜੇ ਅਪਰਾਧੀ ਦਾ ਦੋਸ਼ ਸਾਬਤ ਹੁੰਦਾ ਹੈ, ਤਾਂ ਅਦਾਲਤ ਨੂੰ ਲਾਜ਼ਮੀ ਤੌਰ 
‘ਤੇ ਖਮਿਆਜ਼ਾ-ਪੂਰਤੀ ਦਾ ਆਦੇਸ਼ ਜਾਰੀ ਕਰਨਾ ਚਾਹੀਦਾ ਹੈ ਜਿਸ ਵਿੱਚ ਉਹਨਾਂ ਲਈ ਇਹ ਲੋੜੀਂਦਾ 
ਬਣਾਉਣਾ ਚਾਹੀਦਾ ਹੈ ਕਿ ਉਹ ਜੁਰਮ ਦੇ ਨਤੀਜੇ ਵੱਜੋਂ ਹੋਏ ਅਸਲ ਵਿੱਤੀ ਨੁਕਸਾਨਾਂ ਲਈ ਪੀੜਤ ਨੂੰ 
ਭੁਗਤਾਨ ਕਰੇ। 

ਪੀੜਤਾਂ ਦੇ ਅਕਸਰ ਜੁਰਮ ਕਾਰਨ ਅਜਿਹੇ ਖਰਚੇ ਹੁੰਦੇ ਹਨ ਜਿਨ੍ਹਾਂ ਦਾ ਭੁਗਤਾਨ ਅਪਰਾਧੀਆਂ ਦੀ 
ਖਮਿਆਜ਼ਾ-ਪੂਰਤੀ ਮਿਲਣ ਤੋਂ ਪਹਿਲਾਂ ਕਰਨ ਦੀ ਲੋੜ ਹੁੰਦੀ ਹੈ। CalVCP ਉਦੋਂ ਤਕ ਯੋਗਤਾ ਪੂਰੀ ਕਰਨ 
ਵਾਲੇ ਖਰਚਿਆਂ ਲਈ ਵਿੱਤੀ ਸਹਾਇਤਾ ਮੁਹੱਈਆ ਕਰ ਸਕਦਾ ਹੈ ਜਦੋਂ ਤੱਕ ਖਮਿਆਜ਼ਾ-ਪੂਰਤੀ ਉਪਲਬਧ 
ਨਹੀਂ ਹੋ ਜਾਂਦੀ, ਜਿਸ ਮੌਕੇ ‘ਤੇ CalVCP ਨੂੰ ਭਰਪਾਈ ਜ਼ਰੂਰ ਕੀਤੀ ਜਾਣੀ ਚਾਹੀਦੀ ਹੈ।

ਕੀ ਮੈਨੂੰ ਅਪੀਲ ਕਰਨ ਦਾ ਹੱਕ ਹੈ?
ਹਾਂ, ਜੇ ਤੁਸੀਂ ਯੋਗਤਾ ਜਾਂ ਖਰਚਿਆਂ ਤੋਂ ਇਨਕਾਰ ਕਰਨ ਦੀ ਸਿਫਾਰਸ਼ ਨਾਲ ਅਸਹਿਮਤ ਹੁੰਦੇ ਹੋ, ਤਾਂ 
ਤੁਸੀਂ 45 ਦਿਨਾਂ ਦੇ ਅੰਦਰ ਅਪੀਲ ਕਰ ਸਕਦੇ ਹੋ। ਅਪੀਲ ਦਾਇਰ ਕਰਨ ਲਈ ਤੁਹਾਨੂੰ ਅਟਾਰਨੀ ਦੀ 
ਲੋੜ ਨਹੀਂ ਹੁੰਦੀ। ਹੋਰ ਜਾਣਕਾਰੀ ਲਈ, ਕਿਰਪਾ ਕਰਕੇ ਸਾਡੀ ਵੈਬਸਾਈਟ calvcp.ca.gov ‘ਤੇ ਜਾਓ 
ਜਾਂ 800.777.9229 ‘ਤੇ ਕਾਲ ਕਰੋ।

ਦਾਅਵਿਆਂ ਦੀ ਗੁਪਤਤਾ
CalVCP ਕੋਲ ਦਾਇਰ ਕੀਤੇ ਸਾਰੇ ਦਾਅਵੇ, ਕਾਨੂੰਨ ਦੀ ਲੋੜ ਤੋਂ ਸਿਵਾਏ, ਗੁਪਤ ਹੁੰਦੇ ਹਨ। CalVCP 
ਸਿਰਫ ਲਿਖਤੀ ਆਗਿਆ ਦੇ ਨਾਲ ਹੀ ਪੀੜਤ ਬਾਰੇ ਜਾਣਕਾਰੀ ਦਾ ਖੁਲਾਸਾ ਕਰ ਸਕਦਾ ਹੈ। ਜੇ ਪੀੜਤ 
ਬੱਚਾ ਹੈ ਜਾਂ ਇੱਕ ਅਸਮਰਥ ਬਾਲਗ ਹੈ, ਤਾਂ ਲਿਖਤੀ ਆਗਿਆ ਲਾਜ਼ਮੀ ਤੌਰ ‘ਤੇ ਮਾਤਾ/ਪਿਤਾ, 
ਸਰਪ੍ਰਸਤ ਜਾਂ ਕਿਸੇ ਅਜਿਹੇ ਵਿਅਕਤੀ ਵੱਲੋਂ ਮੁਹੱਈਆ ਕੀਤੀ ਜਾਣੀ ਚਾਹੀਦੀ ਹੈ ਜਿਸ ਨੂੰ ਕਾਨੂੰਨੀ ਤੌਰ 
‘ਤੇ ਪੀੜਤ ਦੀ ਪ੍ਰਤਿਨਿਧਤਾ ਕਰਨ ਦਾ ਅਧਿਕਾਰ ਹੈ।



ਕੈਲੀਫੋਰਨੀਆ ਪੀੜਤਾਂ ਲਈ 
ਮੁਆਵਜ਼ਾ ਪ੍ਰੋਗਰਾਮ

P.O. Box 3036
Sacramento, CA 95812-3036

800.777.9229
info@vcgcb.ca.gov
calvcp.ca.gov

ਸਾਰੀਆਂ ਭਾਸ਼ਾਵਾਂ ਨੂੰ ਸ਼ਾਮਲ ਕੀਤਾ ਜਾਂਦਾ ਹੈ। ਸੁਣਾਈ 
ਨਹੀਂ ਦਿੰਦਾ ਅਤੇ ਉੱਚਾ ਸੁਣਾਈ ਦਿੰਦਾ ਹੈ: ਕਿਰਪਾ 
ਕਰਕੇ ਕੈਲੀਫੋਰਨੀਆ ਰਿਲੇਅ ਸਰਵਿਸਿਜ਼ ਨੂੰ 711 
‘ਤੇ ਕਾਲ ਕਰੋ।

